BLOQUE NACIONALISTA GALEGO

Ornela Fernandez Salgado, voceira do Grupo Municipal do BNG de Vilaboa, presenta
a seguinte mocién para o seu debate e aprobacién, se procede, no Pleno do
27/01/10:

EXPOSICION DE MOTIVOS

Asistimos nos ultimos tempos a unha situacidén esperpéntica, provocada por sectores
politicos e mediaticos que pretenden trasladar a opinidbn publica a idea de que o
idioma castelan corre perigo en Galiza, por mor dunha suposta imposicion do galego
e dunha suposta discriminacion a que se vén sometidas as persoas que falan nesta
lingua. Mentres tanto, a realidade ¢é claramente & inversa: o proceso de
normalizacién de usos do galego foi lento e, até hoxe, insuficiente para garantir o
dereito a vivir na nosa lingua. Na practica, estamos na negacion da igualdade e
convivencia entre as duas linguas, feito no que coinciden numerosos informes,

organismos e entidades.

Asi, un informe do Consello de Europa elaborado a finais de 2008, advertia que no
noso Pais non se estan a dar garantias para o uso normal do galego en ambitos tan
importantes como a educacidén, a Xxustiza, 0s servizos publicos ou os medios de
comunicacion; incumprindose os tratados internacionais sobre dereitos linguisticos.
Na mesma lifia, un recente informe da Real Academia Galega sinala que en doce
anos reduciuse a metade a cantidade de persoas que falan habitualmente en galego.
Tamén o Consello Escolar de Galiza, nun informe sobre o galego no ensino, confirma
unha clara desgaleguizacion do alumnado no seu transito da familia & escola, como
consecuencia da desvantaxe do galego fronte ao castelan no sistema educativo.

Porén, a pesares da situacidon critica pola que atravesa a lingua propia do Pais, a
chegada do PP ao Goberno da Xunta de Galiza non fixo mais que agravar a situacion.
A suUa galegofobia esta a propiciar que, en contraposicion coa extrema ineficacia e
paralise no resto da accion de goberno, o goberno de Feijoo estea a actuar con
obsesiva celeridade en contra do galego e das medidas que, en boa parte, impulsou o
goberno bipartito da Xunta de Galiza, inspiradas no consenso que estabelece a Lei e
o Plan de Normalizaciéon Linguistica. Asi, eliminou a obrigatoriedade de realizar unha
proba en galego para a acceder & funcion publica, eliminou a condicion de impartir en
educacion infantil un minimo do 50% en galego en contextos espafol-falantes;
desmantelou o modelo educativo de Galescolas, e reduciu drasticamente o
orzamento para diferentes politicas de normalizacion linguistica, até o punto de que
0s orzamentos deste ano dedican un 20% menos 4 normalizacién que os do ano
20009.

Para o PP, o elemento central desta politica de persecucidon contra o galego € a
substitucion do actual Decreto 124/2007 por un novo, cuxas bases para a suUa
elaboracion presentou o Goberno da Xunta de Galiza o pasado 30 de decembro. O PP
presénta0 como o0 que serd o decreto do plurilingiismo. Porén, non hai tal
plurilingliismo, o que hai € un avance claro cara ao monolingiismo en castelan. Coas
bases presentadas, vai haber menos galego no ensino, esa é a realidade. Na suUa
aplicacion practica, vaise pasar do 50% en galego ao 70 - 30 en favor do castelan. A
introducion do inglés é unha cortina de fume, pois, como o propio decreto admite,
non vai haber recursos para financiar a introducién do inglés, moito menos se temos

en conta que o PP reduce os orzamentos para o ensino publico.



As bases do decreto vulneran leis béasicas aprobadas por consenso e tratados
internacionais de dereitos linguisticos. En concreto, vulnera a letra e o espirito da Lei
de normalizacién linguistica (artigos 12 e 13), asi como da Carta europea de linguas
rexionais ou minoritarias (art. 8). O borrador non garante que o alumnado acade a
competencia en lingua galega, polo tanto sitiase mesmo féra do marco do Estatuto,
artigo 5. Un goberno serio, civico e responsabel deberia cumprir as leis e os tratados
internacionais de dereitos humanos e linglisticos.

E un borrador que vai traer conflitos & sociedade e aos centros educativos, onde
antes habia acordo e consenso. A Xunta fai deixacion das suas funcions e traslada o
problema ao profesorado, ao estudantado e as familias. Porque ademais € unha
proposta feita de costas & sociedade galega, sen ningun consenso con estes
colectivos nin coa sociedade en xeral. Por iso se presentou na véspera de fin de ano,
a ultima hora do seran, e sen gue existise ningln proceso previo de dialogo nin
contraste.

As bases para a elaboracibn do novo decreto preséntanse baixo a suposta
argumentacion de que garante a liberdade de eleccion. Porén, non se pode falar de
liberdade de eleccién cando existe desigualdade xuridica entre o galego e o castelan,
e o galego esta situado nun nivel de inferioridade en todos os usos sociais. Nin se
pode falar de liberdade de eleccién cando se impide a adquisicibn de competencia en
lingua galega.

En resumo, € unha agresion a dignidade da nosa cultura que haxa un goberno da
Xunta de Galiza que maltrata e despreza a lingua propia do noso Pais.

Por todo isto, o pasado xoves 21 de xaneiro convocouse unha folga no ensino que foi
secundada por mais do 80% dos membros do sistema educativo e reunindo en
Santiago a mais de 60 mil persoas en contra do decreto.. No caso de Vilaboa foi
apoida nunha alta porcentaxe.

Por iso solicitamos do Pleno da Corporacion Municipal a adopcién do seguinte

ACORDO

Primeiro. Instar & Xunta de Galiza a retirar o borrador do novo Decreto sobre o uso
das linguas vehiculares no ensino, presentado o pasado dia 30 de decembro diante
da opinion publica.

Segundo. Instar & Xunta de Galiza a umprir as obrigas estatutarias de normalizacién
da lingua propia de Galiza en todos os planos da vida publica, de acordo co artigo 5
do Estatuto de Autonomia.

Terceiro. Retornar ao consenso politico e social que se estabelece no marco
normativo da Lei de Normalizacion Linguistica e no Decreto 124/2007, consecuencia
do Plano de Normalizacion Linguistica aprobado por unanimidade das forzas
parlamentares.

Vilaboa, 25 de xaneiro de 2010.

Ornela Fernandez Salgado

SR. ALCALDE DO CONCELLO DE VILABOA



